
సదా ముదా మదీయకే మనఃసరోరుహాన్తరే
విహారిణేఽఘసఞ్చయం విదారిణే చిదాత్మనే ।

నిరస్తతోయతోయముఙ్నికాయకాయశోభినే
నమః శివాయ సామ్బశఙ్కరాయ చన్ద్రమౌలయే  ॥ ౧॥

నమో నమోఽష్టమూర్తయే  నమో నమానకీర్తయే
నమో నమో మహాత్మనే నమః శుభప్రదాయినే  ।

నమో దయార్ద్రచేతసే  నమోఽస్తు కృత్తివాససే
నమః శివాయ సామ్బశఙ్కరాయ చన్ద్రమౌలయే  ॥౨॥

పితామహాద్యవేద్యకస్వభావకేవలాయ తే
సమస్తదేవవాసవాదిపూజితాఙ్ఘ్రిశోభినే  ।

భవాయ శక్రరత్నసద్గలప్రభాయ    శూలినే
నమః శివాయ సామ్బశఙ్కరాయ చన్ద్రమౌలయే  ॥ ౩॥

శివోఽహమస్మి భావయే శివం శివేన రక్షితః
శివస్య పూర్ణవర్చసః  సమర్చయే పదద్వయమ్ ।

శివాత్పరం న విద్యతే శివే జగత్ ప్రవర్తయే 
నమః శివాయ సామ్బశఙ్కరాయ చన్ద్రమౌలయే  ॥ ౪॥

మరన్దతున్దిలారవిన్దసున్దరస్మితాననో    -

న్మిలన్మిలిన్దవవృన్దనీలనీలకున్తలాం   శివామ్ ।
కలాకలాపసారిణీం శివాం చ వీక్ష్య తోషిణీం(ణే)

నమః శివాయ సామ్బశఙ్కరాయ చన్ద్రమౌలయే  ॥ ౫॥
॥ ఇతి శ్రీచన్ద్రమౌలిపఞ్చకం   సమ్పూర్ణమ్  ॥

